



SHËNIM SHPJEGUES– SKK 12

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë.

1.  Shpenzimet  e tatimit në të ardhura raportohen në pasqyrën e të ardhurave dhe llogariten duke marrë parasysh të ardhurat e kontabilitetit si dhe të ardhurat e tatueshme.  

2.   Të ardhurat e kontabilitetit janë të ardhura apo humbje totale për periudhën e raportuar , të llogaritura në përputhje me SKK.  Të ardhurat e tatueshme dhe tatimet e lidhura me to që iu paguhen autoriteteve tatimore përcaktohen në përputhje me kodin tatimor. 
3.  Në rrethana të caktuara kërkesat e kodit tatimor që përdoren për të llogaritur të ardhurat e tatueshme, ndryshojnë nga kërkesat e kontabilitetit sipas SKK.  Për qëllime të kontabilitetit, ndryshimet ndërmjet kërkesave të kodit tatimor dhe kërkesave të kontabilitetit sipas SKK, klasifikohen në  një nga grupet e mëposhtme:
· Ndryshimet e përhershme
· Ndryshimet e përkohshme
Tatimi në të ardhura – Ndryshimet e përhershme
4.   Një arsye për dallimin që ekziston ndërmjet të ardhurave të tatueshme dhe të ardhurave të kontabilitetit është se disa elemente të caktuara përfshihen në njërën llogaritje mirëpo kërkohet që të përjashtohen në mënyrë të përhershme nga tjetra.  Për shembull, disa shpenzime nuk lejohet të jenë deduktim në përcaktimin e të ardhurave të tatueshme, mirëpo megjithatë të gjitha shpenzimet duhet të deduktohen gjatë përcaktimit të të ardhurave të kontabilitetit. Ndryshimet e tilla përshkruhen si ndryshime të përhershme. Ndryshimet e përhershme i përfshijnë shpenzimet që përfshihen në llogaritjen e të ardhurave neto të ndërmarrjes, por nuk lejohen për qëllime tatimore. Për shembull, kodi tatimor e kufizon sasinë e shpenzimeve që mund të deduktohet për kontribute bëmirësie, përderisa pasqyra e të ardhurave e raporton sasinë e plotë të shpenzimeve. 
Shembuj të ndryshimeve të përhershme.
5.   Situatat vijuese janë të llojit të ndryshimeve të përhershme që mund të shfaqen ndërmjet të ardhurave neto të një ndërmarrjeje të llogaritura sipas SKK, dhe të ardhurave të tatueshme të ndërmarrjes, të llogaritura sipas kërkesave të kodit tatimor: 

· Dënimet dhe gjobat përfshihen në pasqyrën e të ardhurave por nuk lejohen si deduktim gjate kalkulimit të të ardhurave të tatueshme.

· Të gijtha kontributet e bëmirësisë përfshihen në pasqyrën e të ardhurave, mirëpo sasia që mund të deduktohet gjatë kalkulimit të të ardhurave të tatueshme është e kufizuar. 
· Të gjitha kostot e shembujve tipik përfshihen në pasqyrën e të ardhurave, mirëpo sasia që mund të deduktohet gjatë kalkulimit të të ardhurave të tatueshme është e kufizuar.
· Të gjitha të ardhurat nga dividendat përfshihen në pasqyrën e të ardhurave, përkundër kësaj, kodi tatimor nuk kërkon që të ardhurat dividente nga disa kompani të caktuara rezidente të përfshihen në të hyra për llogaritjen e të ardhurave të tatueshme. 
6. Pasi që kodi tatimor ndryshon gjatë viteve, mund të shfaqen ndryshime të reja permanente ose mund të zhduken ndryshimet permanente ekzistuese, varësisht nga politika tatimore e qeverisë.
Tatimi në të ardhura – Ndryshimet e përkohshme 
7.  Një arsye tjetër për dallimet ndërmjet të ardhurave të tatueshme dhe të ardhurave të kontabilitetit është fakti që disa elemente të caktuara, që merren parasysh në përcaktimin e të dy shumave, përfshihen në llogaritjet për periudha të ndryshme. Ndryshimet e përkohshme janë pasojë e diskrepancave ndërmjet kohës së raportimit të zërave në pasqyrat e të ardhurave dhe kohës së përdorimit të tyre në llogaritjen e të ardhurave të tatueshme. 

8.  Shuma e përgjithshme e këtyre zërave të përfshirë në të ardhurat e kontabilitetit dhe të ardhurat e tatueshme në fund do të jetë e njëjtë, mirëpo do të ndryshojnë periudhat e raportimit. Për shembull, amortizimi i një pasurie fikse do të jetë e njëjta shumë e përgjithshme kur pasuria fikse të amortizohet totalisht, mirëpo sasia e amortizimit mund të ndryshojë në periudha të ndryshme të raportimit, ndërmjet sasisë që është raportuar si shpenzime të amortizimit në pasqyrën e të ardhurave dhe sasisë që është përdorur në llogaritjen e të ardhurave të tatueshme për të njëjtën periudhë të raportimit. Ky lloj i ndryshimeve përshkruhet si ndryshimet kohore. 
Shembuj të ndryshimeve të përkohshme:
9.   Rrethanat në të cilat shfaqen ndryshimet e përkohshme jane treguar në situatat vijuese.  Ky lloj i ndryshimeve kohore mund të shfaqet ndërmjet të ardhurave neto të një ndërmarrjeje të llogaritura sipas SKK dhe të ardhurave të tatueshme të ndërmarrjes në fjalë, të llogaritura sipas kërkesave të kodit tatimor. Kjo nuk është dedikuar për t’i mbuluar të gjitha ndryshimet e mundshme. 
· Në Kosovë, shuma e paraparë e borxheve të këqija e  lidhur me bilancet e shitjeve dhe të bilanceve të llogarive të pranueshme në një periudhë raportuese duhet të vlerësohet dhe përfshihet në pasqyrën e të ardhurave (sipas SKK). Megjithatë, shuma që mund të zbritet për borxhe të këqija (sipas kodit tatimor) gjatë llogaritjes së të ardhurave të tatueshme është shuma që në të vërtetë është shkarkuar nga obligimi gjatë periudhës së raportimit. 
· Përveç kësaj, në Kosovë, të gjitha shpenzimet e mirëmbajtjes dhe reparimit përfshihen në pasqyrën e të ardhurave në periudhën kur ato janë kryer, përderisa kodi tatimor përmban një formulë që kërkon kapitalizimin e shpenzimeve të mirëmbajtjes dhë riparimit në një shumë të caktuar.  Kur kjo ndodh, pasqyra e të ardhurave do të tregojë një profit më të vogël sesa shuma e të ardhurave të tatueshme për periudhën e raportimit, sepse pasqyra e të ardhurave do të përfshijë shpenzime që nuk mund të deduktohen plotësisht gjatë periudhës së raportimit. Në periudhat pasuese të raportimit, shpenzimet e reparimit dhe mirëmbajtjes të cilat nuk janë lejuar menjëherë si deduktim tatimor do ta reduktojnë profitin e tatueshëm gjatë kalimit të kohës përderisa të amortizohet shuma e kapitalizuar. 
· Një ndryshim tjetër do të shfaqet kur norma e amortizimit e cila është përdorur gjatë përcaktimit të të ardhurave të tatueshme ndryshon nga ajo që është përdorur gjatë përcaktimit të të ardhurave të kontabilitetit.  
· Në Kosovë, amortizimi llogaritet sipas SKK dhe përfshihet në pasqyrën e të ardhurave, ndërsa udhëzimet e amortizimit të përcaktuara në kodin tatimor duhet të zbatohen gjatë llogaritjes së të ardhurave të tatueshme. Përvec kësaj, amortizimi në të gjitha pasuritë fikse llogaritet sipas SKK dhe përfshihet në pasqyrën e të ardhurave, ndërsa kodi tatimor lejon deduktimin e një sasie dhe lloji të caktuar të shpenzimeve të pasurisë fikse gjatë llogaritjes së të ardhurave të tatueshme.
Identifikimi i ndryshimeve
10.   Për t’i llogaritur të ardhurat e tatueshme, është e nevojshme që ndërmarrjet të formojnë sisteme që i identifikojnë dhe kërkojnë zërat që kanë si rezultat ndryshime të përhershme dhe të përkohshme.   Këto zëra trajtohen ndryshe gjatë pregatitjes së pasqyrës se të ardhurave sipas SKK dhe ndryshe gjatë llogaritjes së profitit tatimor. 
11.  Shumica e ndryshimeve ndërmjet SKK dhe kodit tatimor kanë të bëjnë me trajtimin e pasurive fikse. Pasi që këto ndryshime mbesin përgjatë jetëzgjatjes së pasurisë fikse, rekomandohet që ndërmarrjet të mbajnë regjistra të veçantë të pasurive fikse për llogaritje dhe raportim në pasqyrat financiare sipas SKK, si dhe për përcaktimin e amortizimit për llogaritjen e tatimeve në të ardhura. Diferenca ndërmjet sasive të amortizimit brenda një periudhe të raportimit është diferencë në kohë.  Aktivitetet e regjistrimit duhet të bashkërendohen në mënyrë që të sigurohet që të gjitha pasuritë fikse të jenë të regjistruara dhe të gjetura për qëllimet e pasqyrave financiare si dhe për qëllimet e tatimit.   
Shpenzimet e tatimit në të ardhura
12.  Shpenzimet totale të tatimit në të ardhura që raportohen në pasqyrat financiare përbëhen nga dy komponente. Komponenta  e parë është shuma aktuale kurente e tatimit të pagueshëm autoriteteve tatimore për vitin, bazuar në zbatimin e kodit tatimor. Komponenta e dytë është tatimi i shtyrë neto që është rezultat i ndryshimeve të përkohshme (ndryshimet e përkohshme të tatueshme apo ato që mund të zbriten). 

13.   Metoda që përdoret për t’i marrë parasysh diferencat i llogarit pagesat e pritura në të ardhmen dhe fakturat të cilat vijnë nga diferencat dhe këto i regjistron ose si detyrime të shtyra tatimore, ose si pasuri të shtyra tatimore. 
14.   Diferencat e përkohshme rezultojnë për shkak të diskrepancave ndërmjet kohës kur zërat raportohen në pasqyrat financiare (kontabiliteti i mbajtur sipas SKK-ve) dhe kohës kur ata përdoren për llogaritjen e të ardhurave të tatueshme (kontabiliteti sipas kodit tatimor). Shuma e diferencave në kohë shumëzohet me normën e tatimit, në mënyrë që të përcaktohet bilanci i tatimit të shtyrë (pasuri apo detyrim).  

15.   Tatimet e shtyra mund të jenë pasuri apo detyrime, varësisht nga fakti se profiti  i llogaritur sipas kodit tatimor a është më i madh apo më i vogël sesa ai që është përcaktuar të jetë në pasqyrën e të ardhurave të pregatitur sipas SKK. 
16.  Shuma neto e të gjitha ndryshimeve që janë të lidhura me ndryshimet e përkohshme shumëzohet me normën tatimore të paraparë, për ta përcaktuar bilancin epasurisë apo detyrimit të  tatimit të shtyrë. 

Shembull i Kalkulimit dhe Kontabilitetit të Tatimeve në pajtim me SKK 12
Mbani mend që ky shembull shërben për të ilustruar zbatimin në praktikë të SKK 12 (Metodologjia e shpenzimeve tatimore dhe prezentimi i pasqyrave financiare).  Ky shembull nuk është dedikuar që të ilustrojë të gjitha diferencat ndërmjet të ardhurave financiare dhe atyre të tatueshme.  
Faktet e shembullit:

1. Profiti i kontabilitetit (të ardhurat neto para shpenzimeve tatimore të llogaritura sipas SKK) për Kosovo Trading Co. në datën 31 dhjetor 2002 kanë qenë 410,000.

2. Kosovo Trading Co. ka shitur mallra me vlerë 448,000 me kredi dhe e ka kontuar shitjen sipas SKK. Kodi tatimor mundëson që të hyrat të tatohen në bazë parash të gatshme dhe planet e konsumatorit për t’ia paguar Kosovo Trading Co.  shumën e plotë në mars 2003.
3.
Në datën 31 dhjetor 2002, vlera neto e regjistrit e pasurive të tyre të amortizueshme sipas SKK është 450,000, ndërsa vlera e bazës tatimore sipas regjistrave të tyre tatimorë është 432,000

4.
Kosovo Trading Co. e ka vlerësuar detyrimin e tyre potencial të garancisë së mallrave që i kanë shitur në të kaluarën si 156,000 në datën 31 dhjetor 2002.  Kodi tatimor mundëson që shpenzimet e garancisë të zbriten atëherë kur është bërë shpenzimi, dhe jo atëherë kur është vlerësuar dhe shtuar në regjistrat e kontabilitetit.

Detyrat që kërkohet t’i kryejë kontabilisti i Kosovo Trading Co. deri më 31/12/2002

1.
Llogaritja e të gjitha ndryshimeve të përkohshme deri në datën 31 dhjetor 2002

2.
Llogaritja e të ardhurave të tatueshme në datën 31 dhjetor 2002 (përveç fakteve që janë dhënë, supozohet se nuk kërkohet informacion tjetër për t’i llogaritur të ardhurat e tatueshme)

3.
Llogaritja e bilanceve të tatimit të shtyrë në datën 31 dhjetor 2002

4.
Të tregohet se si do të tregohet shpenzimi i tatimit në Pasqyrën Financiare dhe pasuritë apo detyrimet e tatimit të shtyrë në Pasqyrën e Bilancit të datës 31 dhjetor 2002.
Zbatimi praktik i SKK 12
1.
Ndryshimet e përkohshme:

Shitjet e pranueshme
Vlera bartëse sipas SKK
448,000

Baza tatimore 
0

Ndryshimi i përkohshëm i tatueshëm
448,000

Pasuritë e amortizueshme
Vlera bartëse sipas SKK
450,000

Baza tatimore
432,000

Ndryshimi i përkohshëm i tatueshëm
18,000

Detyrimi i garancisë
Vlera bartëse sipas SKK
156,000

Baza tatimore
0

Ndryshimi i përkohshëm që mund të zbritet
156,000

2.
Llogaritja e të ardhurave të tatueshme në datën 31 dhjetor 2002

Profiti i kontabilitetit sipas SKK
410,000

Ndryshimet e përkohshme
Shitjet e arkëtueshme
(448,000)

Pasuritë e amortizueshme
(18,000)

Ëarranty
156,000
Të ardhurat e tatueshme
100,000

Norma tatimore
20%

Tatimet e pagueshme
20,000
3.
Përmbledhje e Bilanceve të Tatimit të Shtyrë në datën 31 dhjetor       2002

	Ndryshimi i përkohshëm
	Shumat e tatueshme (që mund të zbriten) në të ardhmen
	Norma tatimore
	Tatimi i shtyrë
(Pasuri)
Detyrim

	
	
	
	
	

	Shitjet e arkëtueshme
	448,000
	20%
	
	89,600

	Pasuritë e amortizueshme
	18,000
	20%
	
	3,600

	Ëarranty
	(156,000)
	20%
	31,200
	

	
	
	
	31,200
	93,200


4.
Paraqitja e Pasqyrës Financiare
Pasqyra e të ardhurave
Të ardhurat para tatimit sipas SKK
410,000

Shpenzimi i tatimit në të ardhurave:

Kurente
20,000

Të shtyra (93,200 – 31,200)
62,000
(82,000)

Të ardhurat pas tatimit sipas SKK

328,000
Pasqyra e bilancit
Detyrimet kurente
Tatimi i pagueshëm në të ardhura
20,000

Detyrimi i tatimit të shtyrë (89,600 – 31,200)
58,400

Detyrimet afatgjata
Detyrimi i tatimit të shtyrë
3,600

Sipas paragrafit 37 të SKK 12, Kosovo Trading Co. ka të drejtë t’i kompensojë pasuritë dhe detyrimet e tatimit kurent nëse plotësohen disa kushte të caktuara. Supozohet që kushtet janë plotësuar, prandaj, shuma prej 58,400 e detyrimit të tatimit të shtyrë në Pasqyrën e Bilancit  përcaktohet duke e gjetur neton e detyrimit të tatimit të shtyrë prej 89,600 që është i lidhur me shitjet e arkëtueshme me pasurinë e garancisë së tatimit të shtyrë.

Humbjet Tatimore
17.  Kodi tatimor në shumicën e rasteve do të lejojë një humbje neto të periudhës së tashme si kompensim ndaj të ardhurave tatimore në të ardhmen.   Humbja siguron kursime tatimore për periudhat e ardhme. 
18.  Kursimet e pritura tatimore në të ardhmen, të cilat vijnë nga një humbje e periudhës së tanishme mund të përdoren në llogaritjen e tatimeve të periudhës së tanishme për qëllime kontabiliteti në qoftë se të thënia e mëposhtme përputhet me situatën e ndërmarrjes:
· Ekziston një siguri e mjaftueshme që të ardhurat tatimore në të ardhmen do të jenë mjaft të larta për ta kompensuar humbjen
· Nëse humbjet e tatimit të papërdorur janë rezultat i shkaqeve të identifikueshme të cilat ka shumë pak gjasa të ndodhin.


